
1. Жалпы жоболор

1.1. Жогорку кесиптик билим берүүнүн 531500 – Чѳлкѳм таануу багыты боюнча ушул Мамлекеттик билим берүү стандарты «Билим берүү жөнүндө» Кыргыз Республикасынын Мыйзамына жана Кыргыз Республикасынын Министрлер Кабинети аныктаган тартипте башка ченемдик укуктук актыларына ылайык, Кыргыз Республикасынын Билим берүү жана илим министрлиги тарабынан иштелип чыккан жана Кыргыз Республикасынын Министрлер Кабинети аныктаган тартипте бекитилген.

Бул Мамлекеттик билим берүү стандартын аткаруу 531500 – Чѳлкѳм таануу багытында бакалаврларды даярдоо боюнча кесиптик билим берүү программаларды ишке ашыруучу бардык жождор үчүн уюштуруучулук-укуктук формаларына карабастан милдеттүү болуп эсептелет.

1.2. Терминдер, аныктамалар, түшүндүрмѳлѳр, кыскартуулар.
Жогорку кесиптик билим берүүнүн ушул Мамлекеттик билим берүү стандартында «Билим берүү жөнүндө» Кыргыз Республикасынын Мыйзамына жана Кыргыз Республикасы жогорку кесиптик билим берүү жаатында белгиленген тартипте кабыл алган эл аралык келишимдерге ылайык терминдер жана аныктамалар пайдаланылат.

· - негизги билим берүү программасы - максаттарды, күтүлүүчү натыйжаларды, даярдоонун тийиштүү багыты боюнча билим берүү процессин ишке ашыруунун мазмунун жана уюштурулушун регламенттөөчү окуу-методикалык документтердин жыйындысы;

· даярдоонун багыты - ар түрдүү профилдеги, фундаменталдуу даярдоонун жалпылыгы негизиндеги интеграцияланган жогорку кесиптик билимдүү кадрларды (адистерди, бакалаврларды жана магистрлерди) даярдоо үчүн билим берүү программаларынын жыйындысы;

· профили - негизги билим берүү программасынын конкреттүү бир түргө багытталышы жана (же) кесиптик иш объектти;

· компетенциясы -  студентти даярдоодо аныкталган чѳйрѳдѳгү анын ишмердүүлүгүнүн эффективдүү продуктивдүүлүгү үчүн зарыл болгон билим берүүдѳгү алдын ала берилген социалдык талаптар;

· бакалавр – магистратурага кирүүгѳ жана кесиптик ишмердүүлүгүн ишке ашырууга укук берген жогорку билим берүүдѳгү квалификациялык деӊгээл;

· магистр – аспирантурага жана (же) базалык докторантурага (PhD/ профили боюнча) тапшырууга жана кесиптик ишмердүүлүгүн ишке ашырууга укук берген жогорку билим берүүдѳгү квалификациялык деӊгээл;

· кредит (зачеттук бирдик) - негизги кесиптик билим берүү программасынын сыйымдуулугунун шарттуу ѳлчѳмү;

· окутуунун натыйжалары - негизги билим берүү программасы боюнча окутуунун натыйжасында ээ болгон компетенциялар;

· жалпы илимий компетенциялар – кесиптик иштин бардык түрлѳрү (же кѳпчүлүгү)  үчүн жалпы болуп саналган мүнѳздѳмѳлѳрдү билдирет: окуу, талдоо жана синтез кылуу ж.б. жѳндѳмдүүлүк;

· инструменталдык компетенция – когнитивдик жѳндѳмдү, идеяларды жана ойлорду түшүнүү жана пайдалана билүү жѳндѳмдѳрүн камтыйт; методикалык жѳндѳм, айлана-чѳйрѳнү түшүнүү жана башкаруу, убакытты уюштуруу, окуунун стратегияларын түзүү, чечимдерди кабыл алуу жана проблемаларды чече билүү жѳндѳмү; технологиялык жѳндѳм, техниканы пайдалана билүүгѳ, компьютерди билүүгѳ жана маалыматтык башкарууга байланышкан жѳндѳмдѳр; лингвистикалык жѳндѳмдѳр, коммуникациялык копметенция;

· социалдык-инсандык жана жалпы маданий компетенциялар – ой-сезимдердин жана мамилесин билдирүүгѳ, сын кѳз менен ой жүгүртүүгѳ жана ѳзүнѳ баа берүүгѳ байланышкан жеке сапаттар, ошондой эле социалдык ѳз ара байланыш жана кызматташу процесстерине, топтор менен иштеше билүүгѳ, социалдык жана этикалык милдеттенмелердикабыл алууга байланышкан жѳндѳмдѳр;

· кесиптик стандарт – кесиптик иштин конкретүү түрүнүн чегинде анын мазмунуна жана сапатына карата талаптарды белгилѳѳчү, кызматкер кайсы иште болсо да, кайсыл уюмда болсо да ѳзүнүн ордун татыктуу ээлеши үчүн кызматкерде болушу милдеттүү болгон квалификациянын сапаттык деңгээлин баяндаган негиз түзүүчү документ. 

1.3. Кыскартуулар жана белгилөөлөр.
Ушул Мамлекеттик билим берүү стандартында төмөндөгү кыскартуулар колдонулат:

МББС - Мамлекеттик билим берүү стандарты;

ЖКББ - жогорку кесиптик билим берүү;

НББП - негизги билим берүү программасы;

ОМБ - окуу-методикалык бирикме;

НББП ДЦ - негизги билим берүү программасынын дисциплиналарынын цикли;

ЖИК - жалпы илимий компетенциялар;

ИК - инструменталдык компетенциялар;

КК - кесиптик компетенциялар;

СИЖМК - социалдык-инсандык жана жалпы маданий компетенциялар.

2. КОЛДОНУУ ТАРМАГЫ

2.1.  Жогорку кесиптик билим берүүнүн ушул Мамлекеттик билим берүү стандарты бакалвларды даярдоонун 531500 “Чөлкөм таануу” багыты боюнча НБП жүзөгө ашырууда милдеттүү түрдө болгон ченемдердин, эрежелер менен талаптардын жыйындысы жана окуу, уюштуруучулук-методикалык документацияны иштеп чыгууга, жогорку кесиптик билим берүүнүн бардык, алардын менчик формасына, ведомстволук тиешелүүлүгүнө карабастан, Кыргыз Республикасынын аймагында бакалаврларды даярдоонун тиешелүү багыты боюнча лицензиясы барбилим берүү уюмдары (мындан ары - ЖОЖдор) тарабынаннегизги билим берүү программаларын өздөштүрүүсүнүн сапатын баалоого негиз болуп саналат. 

2.2. Ушул 531500 “Чөлкөм таануу” багыты боюнча ЖКББ МББС негизги колдонуучулары төмөнкүлөр болуп саналат:  

- ЖОЖдордуннегизги кесиптик билим программаларын, илимдин, техниканын жана даярдоонун белгиленген багыты менен деңгээли боюнча социалдык чөйрөнүн жетишкендиктерин эске алып, иштеп чыгууга, натыйжалуу ишке ашырууга жана жаңылоого жооптуу администрациялык жана илимий-педагогикалык курамы (профессордук-окутуучулук курам, илимий кызматкерлер);

- ЖОЖдун белгиленген багыты менен деңгээли боюнча негизги билим берүү программасын өздөштүү боюнча өз окуу ишмердүүлугүннатыйжалуу ишке ашырууга жооптуу студенттер; 

-
кесиптик ишмердүүлүктүн тиешелүү чөйрөсүндөгү адистер менен жумуш берүүчүлөр бирикмелери;  

-
Кыргыз Республикасынын билим берүү чөйрөсүндөгү аткаруучулук бийликтин борбордук мамлекеттик органынын тапшырмасы боюнча негизги билим берүү программасын иштеп чыгууну камсыздоочу окуу-методикалык бирикмелер менен кеңештер;  

-
жогорку кесиптик билим берүүнү каржылоону камсыздоочу аткаруу бийлигинин мамлекеттик органдары;  

-
жогорку кесиптик билим берүү системасындагы мыйзамдардын сакталышын көзөмөлдөөнү камсыздоочу аткаруу бийлигинин мамлекеттик ыйгарым укуктуу органдары;

- жогорку кесиптик билим берүү чөйрөсүндөгү билим берүү программалары менен уюмдарга аккредитация жүргүзүүчү аккредитациялык агенстволор.   

2.3. Абитуриенттердин даярдыгынын деңгээлине талаптар.  

2.3.1 
Жогорку кесиптик билимдин “бакалавр” квалификациясын ыйгаруу менен алууга талапкер абитуриенттин билим деңгээли – жалпы орто билими же орто кесиптик (же жогорку кесиптик) билими.   

2.3.2.  Абитуриентте мамлекеттик үлгүдөгү жалпы орто билими же орто кесиптик (же жогорку кесиптик) билими жөнүндөгу документи болууга тийиш. 

3. Даярдоонун багытынын жалпы мүнөздөмөсү.  

3.1. Кыргыз Республикасында даярдоонун 531500 “Чөлкөм таануу” багыты боюнча төмөнкүлөр ишке ашырылат:   
· Бакалаврларды даярдоо боюнча ЖКББнын НББП  
· Магистрлерди даярдоо боюнча ЖКББнын НББП  
Бакалаврларды даярдоо боюнча ЖКББнын НББП толугу менен өздөштүргөн жана белгиленген тартипте мамлекеттик жыйынтык аттестациясынан ийгиликтүү өткөн ЖОЖдун бүтүрүүчүсүнө “бакалавр” квалификациясын ыйгаруу менен жогорку билим жөнүндө диплом берилет.  
Магистрлерди даярдоо боюнча ЖКББнын НББП толугу менен өздөштүргөн жана белгиленген тартипте мамлекеттик жыйынтык аттестациясынан ийгиликтүү өткөн ЖОЖдун бүтүрүүчүсүнө “магистр” квалификациясын ыйгаруу менен жогорку билим жөнүндө диплом берилет.  
ЖКББнын НББП бакалаврларды даярдоонун багытынын чегиндеги профили ЖОЖ тарабынан квалификациялардын (эгер болсо) тармактык/сектордук чектердин негизинде аныкталат. 

3.2. 531500 Чөлкөм таануу багыты боюнча бакалаврларды даярдоонун ЖКББнын НББП өздөштүрүүнүн ченемдик мөөнөтү жалпы орто билимдин базасында күндүзгу окуу формасында 4 жылдан кем эмес мөөнөттү түзөт. 
Бакалаврларды даярдоо боюнча күндүзгү-сырттан (кечки) жана сырттан окуу формаларынын негизинде, ошондой эле окутуунун ар түрдүү формаларын айкалыштырган учурда  ЖКББнын НББПөздөштүрүүнүн мөөнөтү ЖОЖ тарабынан окутуунун күндүзгу формасында өздөштүрүүнүн белгиленген ченемдик мөөнөтүнө салыштырмалуу алты айдан бир жылга чейин узартылат.  

Тиешелүү профиль боюнча орто кесиптик билими же жогорку кесиптик билими барларга бакалаврларды даярдоо боюнча ЖКББнын НББП өздөштүрүүнүн тездетилген программалары боюнча окуу укугу берилет.    Тездетилген программаларды ишке ашырууда окутуу мөөнөтү студент тарабынан орто кесиптик билим алууда жана (же) жогорку билимди башка билим берүү программасы боюнча өздөштүргөн айрым дисциплиналар (модулдар) жана (же) айрым практикалар боюнча толук же жарым-жартылай кайра аттестациялоонун (кайра өтүм тапшыруунун) жыйынтыгы боюнча аныкталат. 

Орто кесиптик билим берүүнүн профили жогорку кесиптик билим берүүнүн профилине ылайыктуулугу ЖОЖ тарабынан өз алдынча аныкталат. 

Бакалаврларды даярдоо боюнча ЖКББнын НББП орто кесиптик билим берүүнүн базасында күндүзгү окуу формасы боюнча тездетилген программаларды ишке ашыруунун чегинде өздөштүрүүнүн мөөнөтү 3 жылдан кем эмес.   

Индивидуалдуу окуу планы боюнча окутууда, билим алуунун формасына карабастан окуу мөөнөтү ЖОЖ тарабынан өз алдынча аныкталат.  

Индивидуалдуу окуу планы боюнча мүмкүнчүлүктөрү чектелген адамдарды окутууда ЖОЖ билим алуунун тиешелүү формасы үчүн белгиленген мөөнөттөн бул адамдарды окутуу мөөнөтүн узартууга укуктуу.  

Бакалаврлар менен магистрлерди даярдоонун багыттары боюнча ЖКББнын НББП өздөштүрүүнүн башка ченемдик мөөнөттөрү Кыргыз Республикасынын Министрлер Кабинети тарабынан белгиленет.  

3.3.
ЖКББнын НББП өздөштүрүүнүн жалпы эмгек сыйымдуулугу бакалаврларды даярдоодо 240тан кем эмес кредитти түзөт.  

ЖКББнын НББП эмгек сыйымдуулугу окутуунун күндүзгү формасы боюнча окуу жылында 60тан кем эмес кредитке барабар.  Бир окуу семестринин эмгек сыйымдуулугу 30дан кем эмес кредитке барабар (окуу процесси эки семестрлүү түзүлүштө болсо). 

Бир кредит студенттин окуу ишинин 30 саатына барабар (ага анын аудиториялык, өз алдынча ишин жана аттестациянын бардык түрун камтып). 

 НББП эмгек сыйымдуулугу күндузгү-сырттан (кечки) жана сырттан окутуу формасы боюнча, ошондой эле окутуунун ар түрдүү формаларын айкалыштыруу менен аралыктан окутуунун билим берүү технологияларын колдонууда 1 окуу жылында 48ден кем эмес кредитти түзөт. Окутуунун жыйынтыктоочу жылынын эмгек сыйымдуулугу НББП жалпы эмгек сыйымдуулугун камсыз кылуу зарылдыгын эске алуу менен аныкталат. 

3.4.
Даярдоонун 531500 Чөлкөм таануу багыты боюнча ЖКББнын НББП инсанды окутуу жана тарбиялоо жаатындагы максаты.  
3.4.1. Окутуу жаатында даярдоонун 531500 Чөлкөм таануу багыты боюнча ЖКББнын НББП максаты болуп, тарых, тил, маданият, дүйнөлүк жана чөлкөмдүк цивилизациялар, саясий системалар менен эл аралык мамилелер, башкаруу, экономика, билим берүү жана илим жаатындагы ар тараптуу ишмердүүлүктү, чөлкөмдүк интеграциялык бирикмелерди, өлкөлөр менен чөлкөмдөрдү изилдөөнү жүргүзүүгө жөндөмдүү бакалаврларды, студенттерде инсандык сапаттарды өстүрүү жана практикалык ишмердүүлүктө жыйынтыктарга жетүүгө багытталган кесиптик компетенцияларды калыптандыруу жолу менен даярдоо саналат. 
3.4.2. Инсанды тарбиялоо жаатында даярдоонун 531500 “Чөлкөм таануу” багыты боюнча ЖКББнын НББП максаты болуп, студенттердин социалдык-инсандык сапаттарын: максатка умтулуусун, уюштуруучулугун, эмгекти сүйүсүн, жоопкерчиликтүүлугүн, атуулдугун, коммуникативдүүлүгун, толеранттуулугун калыптандыруу, кесиптик-инсандык маданиятын инновациялык коомдогу алардын кесиптик жана социалдык ишмердүүлүгүнүн негизи катары жогорулатуу саналат. 

3.5.  Бүтүрүүчүлөрдүн кесиптик иш чѳйрѳсү
Бүтүрүүчүлөрдүн даярдоонун багыты боюнча кесиптик ишмердүүлүк жааты өз ичине тарыхты, тилдерди, маданияттарды, дүйнөлүк чөлкөмдүк цивилизацияларды, саясий системалар менен эл аралык мамилелерди, башкаруу менен администрациялоону, тиешелүү чөлкөмдүн экономикасын, өлкөлөр тобун же өлкөлөрдү, изилдеп жаткан чөлкөмдөр тууралуу комплекстүү, системалаштырылган маалыматка муктаж уюмдар менен  жеке адамдарга маалыматтык, коммуникациялык, аналитикалык, консультациялык,  билим берүүчү жана башка кызматтарын көрсөтүү боюнча ишмердүүлүктү камтыйт. 


Бүтүрүүчүлөр алардын билим деңгээли менен ээ болгон  компетенциялары кызматкердин квалификациясынын талаптарына ылайык келген учурда квалификациялык ишмердүүлүгүн башка кесиптик ишмердүүлүк жаатында жана/же чөйрөлөрдө ишке ашыруусу мүмкүн. 
 3.6. Бакалаврлардын кесиптик ишмердүүлүгүнүн объектиси төмөкүлөр: чөлкөмдүк-өлкөлүк деңгээлде болуп жаткан саясий, социалдык, экономикалык, демографиялык, лингвистикалык, маданий, диний, илимий, билим берүүчүлүк, уюштуруучулук жана башка көрүнүштөр жана процесстер. 
3.7. Бакалаврлардын кесиптик ишмердүүлүгүнүн түрлөрү:  

• уюштуруучулук-коммуникациялык ишмердүүлүк -чет өлкөлөр жана чөлкөмдөр менен, ошондой эле Кыргыз Республикасынын аймагындагы мамлекеттик бийлик органдарынын, кызыкдар ведомстволордун, коомдук уюмдардын тиешелүү өлкөлөр жана дүйнө чөлкөмдөрү менен дипломатиялык жана башка байланыштарынкамсыз кылуу;

• маалыматтык-аналитикалык ишмердүүлүк – изилдеген дүйнө чөлкөмдөрүндөгү өлкөлөрдүн социалдык-саясий системасынын өнүгүүсүнүн негизги тенденцияларына, аскердик, соода-экономикалык жана маданий байланыштарына, айрым чет өлкөлүк жана чөлкөмдүк уюмдардын эл аралык ишмердүүлүгүнө байланыштуу маалыматтык-аналитик ишмердүүлүк;

• чет өлкөлөр менен чөлкөмдөрдүн көйгөрлөрүнүн массалык маалымат каражаттарында, ошондой эле коомдук-саясий, илимий-популярдуу жана көкөм адабияттарда жарыяланышына байланыштуу редакциялык-басма ишмердүүлүгү;
• маданий алмашуулар жана гуманитардык өз ара аракеттешүүлөр жаатындагы, китепканалык, архивдик жана музейдик фонддорду системалаштырууга, көргөзмөлөрдү, таанытымдарды жана маданият чөйрөсүндөгү дагы башка иш-чараларды уюштурууга  байланыштуу маданий-агартуучулук ишмердүүлүк;  
• илимий-изилдөөчүлүк жана окуу-педагогикалык ишмердүүлүк – чет өлкөлөр менен чөлкөмдөрдүн өнүгүүсүнүн колдонмо маселелерин анын ичинде тилдерди, тарыхты, саясатты, демографияны, динди, ал жакты мекендеген элдердин маданиятын окуп-үйрөнүү жааты, 
Негизинен бүтүрүүчү даярдана турган кесиптик ишмердүүлүктүн конкреттүү түрлөрү анын окуу жай тарабынан тиешелүү кесиптик стандарттын (эгер бар болсо) негизинде же кызыкдар жумуш берүүчүлөр менен биргеликте иштелип чыгуучу билим берүү программасынын мазмунун аныкташы керек.  

3.8. Бакалаврдын кесиптик ишмердүүлүгүнүн жана кесиптик стандартынын милдеттери:  

Уюштуруучулук-коммуникациялык ишмердүүлүк: 

• өндүрүштүк-практикалык максаттар үчүн топтун же аткаруучулардын кичи жамаатынын ишмердүүлүгүн жана кесиптик өнүгүүсүн пландоо жана башкаруу;  

• кесиптик байланыштарды түзүү жана кесиптик, анын ичинде чет тилдерде, ага адистик чөлкөмдүн тилин камтып, баарлашууну өнүктүрүү;

• расмий жана иштиктүү документацияны кесиптик жазма түрүндө котормону ишке ашыруу;   

• расмий тараптарды протоколдук коштоону жана коомдук-саясий проблематикага тиешелүү маселелер боюнча чыгып сүйлөөлөрдү (баяндамаларды) которууну ишке ашыруу;  

• катчынын, референт-катчынын, мамлекеттик башкаруу жана жергиликтүү өзүн өзү башкаруу органдарынын жетекчилеринин, чет өлкөлөр жана чөлкөмдөргө карата тышкы саясатты жүргүзүүгө жооптуулардын ишин жүзөгө ашыруу;  

Маалыматтык-аналитикалык ишмердүүлүк:  
• изилденүүчү чѳлкѳмдѳрдѳгү өлкөлөрдүн социалдык-саясий өнүгүүсүнүн ар түрдүү аспектилери боюнча маалыматтар базасын жүргүзүү;  

• айрым өлкөлөр, уюмдар, ишмерлер боюнча маалыматты мамлекеттик, расмий жана чет тилдерде, ошондой эле адистик регионунун тилинде (тилдеринде) жазылган булактарды колдонуу менен чогултуп, талдоо;

• ата мекендик мекемелер менен уюмдардын кызыкчылыктарын чет өлкөлөрдө алдыга жылдыруу үчүн багышталган маалыматтык буклеттерди, жарнамалык проспектерди жана дагы башка материалдарды мамлекеттик, расмий жана чет тилдеринде, ошондой эле адистик чөлкөмдүн тилинде даярдоо;   

Редакциялык-басма ишмердүүлүгү:  
• коомдук-саясий багыттагы илимий жана маалыматтык-аналитикалык басылмалардын дайджестерин мамлекеттик, расмий жана чет тилдерде,ошондой эле адистик чөлкөмдүн тилинде даярдоо;   

• коомдук-саясий, илимий-популярдуу адабияттарды жазуу түрүндө которуу;  

• газетага, журналга, маалыматтык лентага, теле-, радиоэфирде, интернет-ММКда жайгаштырууга багышталган материалды тилдик ченемге, кесиптик стандарттарга, форматтарга, ар кайсы типтеги ММКда кабыл алынган стилдерге, технологиялык талаптарга ылайык редакциялоо, реферлөө; 

•маалыматтык материалдарды мамлекеттик, расмий, ошондой эле адистик чөлкөмдүн тилинде (тилдеринде) компьютерде терүү жана алгачкы верстканы ишке ашыруу; 

Маданий-агартуучулук ишмердүүлүк:  
• адистик өлкөгө/чөлкөмгө тиешеси бар архивдик документтерди, китепканалык фонддор менен музейдик экспонаттарды алгачкы каталогдоо;  

 • маданият чөйрөсүндөгү көргөзмөлөрдү, таанытымдарды жана башка иш-чараларды даярдап өткөрүүгө катышуу;  

• Кыргыз республикасында жана чет өлкөлөрдө өткөрүлүүчү маданият чөйрөсүндөгү эл аралык иш-чаралар жөнүндө маалыматтык материалдарды мамлекеттик, расмий, ошондой эле адистик чөлкөмдүн тилинде (тилдеринде) даярдоо;  

Илимий-изилдөөчүлүк жана окуу-педагогикалык ишмердүүлүк:  
• индивидуалдуу илимий изилдөөнүн жыйынтыктарын пландоо, ишке ашыруу жана таанытым даярдоо;  

•  изилдеген  чөлкөмгө байланыштуу тематика боюнча аннотацияланган илимий библиографияны мамлекеттик, расмий, ошондой эле адистик чөлкөмдүн тилинде (тилдеринде) түзүү;  

• билим берүү программаларын, индивидуалдуу билим берүү траекторияларын иштеп чыгуу, окуу иштеринин заманбап методикалары менен формаларын пайдаланып, сабак өтүү; 

•  коомдук-саясий жана гуманитардык дисциплиналар боюнча окуу куралдар менен окуу-методикалык окуулуктарды даярдоого катышуу;

• илимий-изилдөөчүлүк ишмердүүлүктүн жыйынтыктары жөнүндө отчеттон турган маалыматтык материалдарды даярдоо.  
4. НББП ИШКЕ АШЫРУУГА КАРАТА ЖАЛПЫ ТАЛАПТАР  

4.1. НББП ишке ашырууда ЖОЖдун укутары менен милдеттерин карата жалпы талаптар.  
4.1.1. ЖОЖдор даярдоонун багыты боюнча НББП өз алдынча иштеп чыгат.   НББП Кыргыз Республикасынын даярдоонун багыты боюнча тиешелүү МББС негизинде иштелип чыгат.  

ЖОЖдор 5 жылда бир жолудан кем эмес учурда НББП илимдин, маданияттын, экономиканын, техниканын, технологиялардын жана социалдык чөйрөнүн өнүгүшүн эске алуу, ЖОЖдогу билим берүүнүн сапатынын кепилдигин камсыз кылуу боюнча сунуштарын сактоо  менен жаңылап турууга милдеттүү, сунуштар:  

– бүтүрүүчүлөрдү даярдоонун сапатын камсыз кылуу боюнча стратегияны иштеп чыгуу; 
– билим берүү программаларын мониторингдөө, маал-маалы менен рецензиялоо; 
– студенттердин билим менен билгичтик деңгээлин, бүтүрүүчүлөрдүн компетенцияларын так макулдашылган критерийлеринин негизинде баалоонун объективдүү процедураларын иштеп чыгуу; 
– окутуучулук курамдын сапаты менен компетентүүлүгүн камсыз кылуу; 
– бардык ишке ашырылуучу билим берүү программаларын жетиштүү ресурстар менен камсыз кылуу, аларды колдонуунун натыйжалуулугун көзөмөлдөө, анын ичинде окуучуларды сурамжылоо жолу менен;   
– өз ишмердүүлүгүн (стратегиясын) баалоо жана башка билим берүү мекемелер менен салыштырууүчүн макулдашылган критерийлер боюнча өзүн өзү текшерүүнү такай өткөрүп туруу;
– коомчулукту өз ишмердүүлүгү, пландары, инновациялары жөнүндө маалымдап туруу. 
4.1.2.
Студенттер менен бүтурүүчүлөрдү даярдоонун сапатын баалоо алардын күндөлүк, аралык жана мамлекеттик жыйынтык аттестациясын камтышы керек. Баалоо каражаттарынын базалары ЖОЖ тарабынан иштелип чыгып, бекитилет.  Студенттер менен бүтүрүүчүлөрдү аттестациялоого, бүтүрүүчү квалификациялык иштердин мазмунуна, көлөмүнө жана түзүмүнө карата талаптар  окуу жай тарабынан ЖОЖдордун бүтүрүүчүлөрүнүн мамлекеттик жыйынтык аттестациясы тууралуу жобонун эске алуу менен аныкталат. 

4.1.3.
НББП иштеп чыгууда ЖОЖдун бүтүрүүчүлөрдүн социалдык-инсандык компетенцияларын (мисалга, социалдык өз ара аракеттешүү, өзүн өзү уюштуруу жана өзүн өзү башкаруу компетенцияларын, системдик-ишмердик мүнөздү) калыптандыруудагы мүмкүнчүлүктөрү аныкталышы керек. Окуу жай өзүнүн социо-маданий чөйрөсүн калыптандырууга, инсандын ар тараптуу өнүгүүсү үчүн зарыл болгон шарттарды түзүүгө милдеттүү. 

Окуу жай окуу процессинин социалдык-тарбиялык компонентти, ага студенттик өзүн өзү башкарууну, студенттердин коомдук уюмдардын, спорттук жана чыгармачыл клубдардын, илимий студенттик коомдордун ишинде катышуусун  кошуп, өнүктүрүүгөкөмөктөшүүгө милдеттүү.  

4.1.4. Окуу жайдын НББПсында студенттин тандоосу боюнча дисциплиналар болушу керек. Студенттин тандоосу боюнча дисциплиналарды түзүү тартибин ЖОЖдун окумуштуулар кеңеши белгилейт. 

4.1.5. Окуу жай студенттерге окутуунун өз программасын түзүүгө катышуунун реалдуумүмкүнчүлүгүн камсыз кылууга милдеттүү.  

4.1.6. Окуу жай НББП түзүүдө студенттерди алардын укуктары жана милдеттери менен тааныштырууга, студенттер тандап алган дисциплиналар алар үчүн милдеттүү болуп каларын, ал эми алардын суммалык эмгек сыйымдуулугу окуу планында каралгандан аз болбоо керектигин түшүндүрүүгө милдеттүү.  

4.2. НББП ишке ашыруудагы студенттин укуктары менен милдеттерине карата жалпы талаптар.

4.2.1.Студенттер НББПда каралган тандоо боюнча окуу дисциплиналарды өздөштүрүүгө бөлүнгөн окуу убактысынын көлөмүнүн чегинде конкреттүү дисциплиналарды тандоо укугуна ээ.  

4.2.2. Өз индивидуалдуу билим берүү траекториясын түзүүдө студент дисциплинаны тандап алуу жана алардын даярдоонун келечектеги профилине (адистикке) тийгизүүчү таасири боюнча окуу жайдан кеңеш алуу укугуна ээ.  

4.2.3. НББП өздөштүрүүдө СИК өнүктүрүү жагында жыйынтыктарга жетишүү максатында студенттер студенттик өзүн өзү башкарууну өнүктүрүүгө, коомдук уюмдардын, спорттук жана чыгармачыл клубдардын, илимий студенттик коомдордун ишине  катышууга милдеттүү.  

4.2.4. Студенттер белгиленген мөөнөттө Окуу жайдын НББПсында каралган бардык тапшырмаларды аткарууга милдеттүү.  

4.3.
Студенттин окуу жүгүнүн максималдуу көлөмү жумасына 45 саат болуп белгиленген, анын ичинде аудиториялык жана аудиториядан тышкаркы (өз алдынча) окуу ишинин  бардык түрү камтылган. 

Күндүзгү окуу формасында бир жумадагы аудиториялык сабактардын көлөмү МББС тарабынан ЖКББ деңгээлин жана даярдоонун багытынын спецификасын эсепке алуу менен аныкталат жана ар бир окуу дисциплинасын окуп үйрөнүүгө бөлүнгөн жалпы көлөмдөн 35%дан кем эмесин түзөт.  

Окуу дисциплинасы боюнча өз алдынча иштөөгө бөлүнгөн саатка ошол окуу дисциплинасы  боюнча сынакка даярданууга каралган убакыт (модулга)камтылган.  

4.4. Күндүзгү-сырттан (кечки) окуу формасында аудиториялык сабактардык көлөмү жумасына 16 сааттан кем эмес болууга тийиш.  

4.5. Сырттан окуу формасында студентке окутуучу менен иштөө үчүн сабактарга жылына 160 сааттан кем эмес көлөмдөгү мүмкүнчүлүк камсыздалышы керек.   

4.6. Окуу жылында каникулдук убакыттын жалпы көлөмү 7 жумадан кем эмес убакытты түзүшү керек, анын ичинде эки жумадан кем эмеси кышкы мезгилде. 

5.  БАКАЛАВРЛАРДЫ ДАЯРДООНУН НББПна КАРАТА ТАЛАПТАР  

     5.1. Бакалаврларды даярдоонун 531500 “Чөлкөм таануу” багыты боюнча НББП өздөштүрүүнүн жыйынтыктарына карата талаптар

Даярдоонун 531500 “Чөлкөм таануу” багыты боюнча бүтүрүүчү, “бакалавр” квалификациясы ыйгарылып, НББП максатына жана ушул МББС 3.4. жана 3.8. пунктуларында белгиленген кесиптик ишмердүүлүктүн милдеттерине ылайык төмөндөгү компетенцияларга ээ болуусу керек:  

а) универсалдуу;

· Жалпыилимий  (ЖК):

ЖК–1.Айлана чөйрө тууралуу илимий билимине сындуу карап, пайдаланууга, турмуш менен маданияттын баалуулуктарын чабыттай билүүгө жана жигердүү жарандык позицияны ээлей билүүгө, адамдарды сыйлап кечиримдүү болууга жөндөмдүү; 

· инструменталдык(ИК):

ИК-1. Жумуш жана окутуу жаатында мамлекеттик, расмий тилдерде жана чет тилдердин биринде иштиктүү баарлашууга жөндөмдүү;  

ИК-2. Жумуш жана окутуу жаатындагы татаал маселелерди чечүү үчүн маалыматтык технологияларды пайдаланып, жаңы билимге ээ болуп, колдоно билүүгө жөндөмдүү;  

ИК-3.Кесиптип ишмердүүлүгүндө ишкердик билим менен ыктарды пайдаланууга жөндөмдүү;  

· Социалдык-инсандыккомпетенциялар (СИК)

СИК-1. Айрым адамдарга же топторго кесиптик максаттарга жетүүсүн камсыз кылууга жөндөмдүү;

б) кесиптик (КК):

уюштуруучулук-коммуникативдик ишмердүүлүк:

КК-1. Өндүрүштүк-практикалык максаттарга жетүү үчүн топтун же аткаруучулардын кичи жамаатынын ишмердүүлүгү менен кесиптик өнүгүүсүн пландап, башкарууга жөндөмдүү; 

КК-2. Коммуникациянын натыйжалуу ыкмалары менен заманбап технологияларды колдонууга, кесиптик байланыштарды түзүү жана кесиптик баарлашууну өнүктүрүүнүн техникаларын, анын ичинде чет тилинде, ага адистик чөлкөмдүн тилин камтып, колдонууга жөндөмдүү;  

КК -3. Алдына коюлган маселелердин деңгээлинин чегинде чет тилинде, жана адистик чөлкөмдун тилинде расмий жана иштиктүү документацияны, диалог, кат жазышууну жана сүйлөшүүлөрдү жүргүзүүгө жөндөмдүү; 

КК-4. Практикада эл аралык сүйлөшүүлөрдү уюштуруунун, дипломатиялык протоколдордун, этикеттин базалык принциптерин колдонуп, аларда сактай билүүгө жөндөмдүү;  
КК-5. Эл аралык коопсуздуктун негизги мүнөздөмөлөрүнүн өнүгүшүнүн динамикасын талдоого жөндөмдүү жана алардын Кыргызстандын чѳлкѳмдүк жана улуттук коопсуздугуна тигизүүчү таасирин түшүнөт.  

Маалыматтык-аналитикалык ишмердүүлүк:  
КК-6. Адистик чөлкөмдөгү өлкөнүн(-лөрдүн) конституциялык түзүлүшүнүн негиздерин, саясий системасын жана коомдук-саясий реалиялары жөнүндөгү  билимин, алардын/анын лингво-өлкө таануучулук өзгөчөлүгүн эске алуу менен колдонууга жөндөмдүү; 

КК-7. Массалык маалымат каражаттарынын материалдары менен иштөөгө, берилген темалар боюнча прессанын обзорун түзүүгө, чет тилдерде факты түрүндөгү материалдарды таап, жыйнап, негизделген тыянактарды чыгарып, алгачкы жалпылоо жүргүзүүгө жөндөмдүү; 

КК-8. Азыркы кездеги саясий теориянын, эл аралык мамилелер теориясынын, экономикалык теориянын түнүктүк-категориялык аппаратын, азыркы кездин өзөктүү интеграциялык процесстеринин өнүгүшунүн негизги тенденциялары тууралуу билимин талдап, сын көз менен баалап, практикада колдонууга жөндөмдүү;   
КК-9. Чөлкөмдүк өлкөлөрдун, алдынкы чет элдик мамлекеттердин тышкы саясатынын өзөктүү багыттары, алардын дипломатиялык өзгөчөлүктөрү жана КР менен өз ара байланышы жөнүндөгү билимин пайдаланып, негизги маалыматтык-издөө жана эксперттик системалар менен иштей алууга жөндөмдүү; 

КК-10. Бийлик органынын, коммерциялык ишкананын же бейөкмөт уюмдарынын конкреттүү иш-чарасы же ишмердүүлүгү жөнүндө пресс-релиздерди өз алдынча түзүүгө жөндөмдүү;   

КК-11. Эксперттик топтордо иштөөгө, дипломатиялык гуманитардык, саясий-психологиялык, социалдык-экономикалык жана күч методдорун колдонуу менен эл аралык чыр-чатактарды жөнгө салуунун негизги механизмдерин пайдаланып, өнүгүүнүн стратегиялык пландарын иштеп чыгууга катышууга жөндөмдүү; 

КК-13. Адистик чөлкөмдүн (айрым өлкөлөрдү камтып) тарыхый өнүгүшүнун негизги тенденциялары менен мыйзамченемдүүлүктөрүн дүйнөлүк-тарыхый процесстин контекстинде түшүндүрүүгө жөндөмдүү;  

Редакциялык-басма ишмердүүлүгү:  

КК-14. Тарыхый жана коомдук-саясий багыттагы тексттерди адистик чөлкөмүнүн тилинде (тилдеринде) эки тараптуу оозеки жана жазма түрундөгү котормосун жүргүзүүгө жөндөмдүү;  

КК-15. Медиатексттерди талдап, баалап, редакциялоого, аларды ММКлардын ар түрдүү типтеринде кабыл алынган ченемдерге, стандарттарга, форматтарга, стилдерге, технологиялык талаптарына ылайык келтирүүгө, редактордук иштин заманбап методдорун колдонууга жөндөмдүү;  

Маданий-агартуучулук ишмердүүлүк:  
КК-16. Мультимедиалык маалыматты адистик чөлкөмүнүн тилинде (тилдеринде) кабылдоого жана сунуштоого жана изилдеген чөлкөмдүк өлкөнүн социалдык-экономикалык, маданий-гуманитардык өнүгүшүнүн негизги тенденцияларын мүнөздөөгө жөндөмдүү;  

КК-17. Дүйнөлүк экономикалык, экологиялык, демографиялык, миграциялык процесстерде сабаттуу ой чабыттоого, планеталык чөйрөнүн, дүйнөлүк экономиканын жана дүйнөлүк саясаттын өз ара таасир этүү механизмин түшүнөт.  

Илимий-изилдөөчүлүк жана окуу-педагогикалык ишмердүүлүк:  
КК-18. Изилдеген чөлкөмдөгү өлкөнүн азыркы кездеги өнүгүшүн аныктоочу тарыхый жана лингвистикалык факторлорун билип, профилдөөнүн же индивидуалдуу билим алуу траекториясынын чегинде алган атайын билимин колдоно билет; 
КК-19. Изилдеген чөлкөмдө/өлкөдө талаа изилдөөлөрүн эл аралык ишмердүүлүктү уюштуруу боюнча адистердин чөйрөсүндө кабыл алынган терминологиялык аппаратты туура колдонуу менен, тарыхый талдоонун методдорунун кеңири жыйнагын колдонуу менен пландап, жүргүзүүгө катышууга жөндөмдүү; 

КК-20. Архивдерде, музейлерде, китепканаларда иштөө, керектүү маалыматтарды электрондук каталогдордон жана тармактык ресурстардан издөө, жүргүзулүүчү изилдөөлөрдүн тематикасы боюнча библиографияны пайдалануу, обзорлорду, аннотацияларды, рефераттарды түзүү ыктарына ээ; 
КК-21. Кесиптик билим берүү уюмдарында окуу-көмөкчү жана окуу-уюштуруучулук ишти жүргүзүүгө, жалпы билим берүү мекемелеринде гуманитардык дисциплиналар курсун окутууда дүйнөлүк жана ата мекендик тарых боюнча билимин, аудитория менен, командада, анын ичинде чет элдик чөйрөдө иштей билүү ыктарын колдонуу менен педагогикалык ишмердүүлүктү жүргүзүүгө жөндөмдүү.  


Бакалаврды даярдоонун билим берүү программасын иштеп чыгууда бардык универсалдуу компетенциялар, ошондой эле ошол программа багытталган кесиптик ишмердүүлүктүн түрлөрүнө киргизилген кесиптик компетенциялар программаны окуунун талап кылынган жыйынтыктарынын жыйындысына киргизилет. Даярдоонун процессинде билим алуучу аны даярдоонун конкреттүү профилине байланышкан башка (атайын кесиптик) компетенцияларга ээ боло алат.  



Профиль кошумча атайын кесиптик компетенциялар менен 5 аталыштан кем болбогон санда окуу жай тарабынан өз алдынча аныкталат. Профилдер тизмеси ОМК тарабынан бекитилет.  



Кошумча компетенциялардын тизмеси квалификациялардын улуттук чегинин, квалификациялардын жана кесиптик стандарттардын (эгер болсо) тармактык/сектордук чектеринин негизинде аныкталат. 

5.2. Бакалаврларды даярдоонун НББПнын түзүмүнө талаптар

тѳмѳнкү блоктор:
1-блок – «Дисциплиналар (модульдар)»;

2-блок – «Практика»;

3-блок – «Мамлекеттик жыйынтыктоо аттестациясы».

Таблица 5.2. – 531500 «Чѳлкѳм таануу» багыты боюнча бакалаврды даярдоонун ЖКББ НББПнын түзүмү

	
	Бакалаврларды даярдоонун НББПнын түзүмү
	Бакалаврларды даярдоонун НББПнын көлөмү жана анын кредиттик блоктору

	1-блок  Дисциплиналар (модульдар)
	Гуманитардык, социалдык жана экономикалык цикл
	20-35

	
	Математикалык жана табигый-илимий цикл
	15-20

	
	Кесиптик цикл
	140 -160

	
	Итого
	165 – 215

	2-блок
	Практика
	15-60

	3-блок
	Жыйынтыктоочу мамлекеттик аттестация
	10-15

	Бакалаврды даярдоонун ЖКББ НББПнын кѳлѳмү:
	240 


Жож мамлекеттик билим берүү стандартынын талаптарына ылайык бакалаврды даярдоодогу НББПны иштеп чыгат жана улуттук квалификациянын алкактарына ылайык окутуунун натыйжаларына жетүүгѳ жоопкерчилик тартат.

Дисциплиналардын (модулдардын) топтомун жана алардын бакалаврды даярдоодогу НББПнын ар блогуна тиешелүү эмгек сыйымдуулугун жож улуттук квалификациянын алкактарында каралган окутуунун натыйжаларынын жыйындысы түрүндѳ аны ѳздѳштүрүүнүн талаптарын эске алуу менен ушул блок үчүн белгиненген кѳлѳмдѳ ѳз алдынча аныктайт.

5.2.1.Бакалаврды даярдоодогу НББП тѳмѳнкүлѳрдү ишке ашырууну камсыздашы керек:
 - гуманитардык, социалдыk жана экономикалык циклдин милдеттүү дисциплиналарын, алардын тизмеги эмгек сыйымдуулугу Кыргыз Республикасынын билим берүү жана илим жаатындагы ыйгарым укуктуу мамлекеттик орган тарабынан аныкталат. Аталган дисциплиналардын мазмуну жана ишке ашыруу тартиби бакалаврды даярдоонун тиешелүү багыты боюнча ЖКББ мамлекеттик билим берүү стандарты менен белгиленет;

- кеминде 360 кѳлѳмүндѳ дене тарбия жана спорт боюнча дисциплиналарды, алар ѳздѳштүрүү үчүн милдеттүү болуп саналат, бирок кредититтерге которулбайт жана бакалаврды даярдоодогу НББПнын кѳлѳмүнѳ киргизилбейт.

5.2.2. «Практика» 2-блогу окуу практикасын (таанышуучу, технологиялык, илимий-изилдѳѳ иштери) жана ѳндүрүш практикасын (долбоордук, эксплуатациялык, педагогикалык, илимий-изилдѳѳ иштери) камтыйт.

Жож бир же бир нече практиканы тандоого укуктуу, ошондой эле белгиленген кредиттердин чегинде кошумча типтеги практиканы белгилей алат.

 5.2.3.  «Мамлекеттик аттестация» 3-блогу мамлекеттик экзаменди тапшырууга даярдыкты жана тапшырууну, бүтүрүүчү квалификациялык ишти аткарууну жана анны жактоону (эгерде жож бүтүрүүчү квалификациялык ишти жыйынтыктоочу мамлекеттик аттестациянын курамына киргизген болсо) камтыйт.

5.2.4. Бакалаврды даярдоодогу НББПнын алкагында милдеттүү жана элективдүү бѳлүк болот.

Бакалврды даярдоодогу НББПнын милдеттүү бѳлүгүнѳ улуттук квалификациянын алкактарынын деңгээлдерин эске алуу менен жалпы илимий, универсалдуу, социалдык-инсандык жана жалпы маданий жана кесиптик компетенциялардын калыптанышын камсыз кылуучу дисциплиналар жана практикалар кирет.

Мамлекеттик аттестациянын кѳлѳмүн эске албаганда милдеттүү кѳлѳмү бакалаврды даярдоодогу НББПнын жалпы кѳлѳмүнүн 50 пайыздан ашпоого тийиш.

Бакалаврды даярдоодогу НББПнын элективдүү бѳлүгүндѳ студенттер тиешелүү багыт боюнча дисциплиналарды таӊдай алат, ошондой эле башка багыттагы бакалаврды даярдоодогу НББПдагы дисциплиналарды тандоого жол берилет.  

5.2.5. Жож ден соолугунун мүмкүнчүлүгү чектелүү адамдарга (алардын арызы боюнча) ден соолугунун абалы боюнча окууга каршы кѳрсѳтмѳлѳр каралган НББПдан тышкары, бакалаврды даярдоодогу НББПбоюнча окууга мүмкүнчүлүк берүүгѳ тийиш, анда алардын психофизикалык ѳнүгүүсүнүн ѳзгѳчѳлүгү, жеке мүмкүнчүлүктѳрү эске алынат жана зарыл болгон учурда аталган адамдардын ѳнүгүүсүнүн бузулушун түздѳтүүнү жана социалдык кѳнүгүүсүн камсыз кылат. 

5.3.Бакалаврларды даярдоонун НББПсын ишке ашыруунун шарттарына карата талаптар.

5.3.1.Окуу процессин кадрдык камсыз кылуу. 

Бакалавриаттын НББПсын ишке ашырууда окутулуп жаткан дисциплинанын профилине ылайык келүүчү базалык билими бар илимий-педагогикалык жана илимий жана (же) илимий-методикалык иш менен системалуу алектенген кадрлар менен камсыз кылынышы керек.

Кесиптик цикилдин окутуучулары илимдердин кандидаты, доктору жан (же) кесиптик чѳйрѳдѳгү иш тажрыйбасына ээ болууга тийиш.

НББПсы боюнча билим берүү процессин камсыздаган окутуучулардын жалпы санынын 40%тен аз эмесин окумуштуулук даражасы жана (же) окумуштуулук наамы бар окутуучулар, илимдин доктору окумуштуулук даражасы (анын ичинде PhD даражасы) жана/же профессорлук окумуштуулук наамы бар окутуучулардын саны 12%тен аз эмес болушу керек.

Илимий даражасы жана наамы жок, кесиптик чѳйрѳгѳ дал келген мамлекеттик ардак наамы (анын ичинде спорттук) бар, эл аралык конкурстардын лауреаттары, кесиптик багытка негизделген мамлекеттик сыйлыктардын лауреаты окумуштуулук даражасы жана/же окумуштуулук наамы бар окутучулардын курамына теңделет.

Илимдин кандидаты же доктору академиялык даражасына ээ болгон окутуучулар окуган сабактардын үлүшү жалпы дисциплиналардын 25% түзүшү керек.

Илимлин кандидаты, доктору даражасы бар окутуучулар берген сабактардын, окуган лекциялардын үлүшү  жалпы сабактардын санынын 40[image: image1.png]%



 пайызын түзүшү керек. 

Илимий даражасы жана / же илимий наамы бар мугалимдердин жалпы санынын 10 пайызына чейин жетекчилердин же жетектөөчү адистердин кызматтарында 10 жылдан ашык ушул тармакта практикалык тажрыйбасы бар (профилдеги) мугалимдер алмаштырылышы мүмкүн.

5.3.2.Окуу процессин окуу-методикалык жана маалыматтык камсыздалышы.

Бакалаврларды даярдоо боюнча ООПту ишке ашыруу ар бир студенттин негизги билим берүү программасынын дисциплиналарынын толук тизмесине ылайык түзүлгөн маалымат базаларына жана китепкана фонддоруна жеткиликтүүлүгү менен камсыз кылынышы керек. Китепкана фондусу НББПсындагы негизги дисциплиналар боюнча негизги жана кошумча окуу адабияттардын басмадан чыгарылган жана (же) электрондук басылмаларын комплектѳѳ (топтоо) керек.

Китепкана фондусунда кесиптик иш чѳйрѳсүнѳ (даярдоонун профили боюнча) ылайык келген инновациялардын жана изилдѳѳлѳрдүн жыйынтыктары жарыяланган 5тен кем эмес журналдардын электрондук ресурстарына кирүүгѳ шарт түзүлүшү керек.

10 жылда жарыяланган бардык циклдердин негизги бөлүгүнүн сабактары боюнча (гуманитардык, социалдык жана экономикалык циклдин негизги бөлүмүнүн сабактары үчүн акыркы 5 жылдын ичиндеги) негизги окуу адабияттарынын басылып чыккан жана / же электрондук басылмалары менен жабдылууга тийиш. 


Студенттерге ата мекендик жана чет өлкөлүк ЖОЖдор, ишканалар жана уюмдар тарабынан жайгаштырылган маалыматты тез алуу мүмкүнчүлүгү, заманбап кесиптик маалымат базаларына, маалыматтык маалымдама жана издөө тутумдарына жеткиликтүүлүктү камсыз кылуу керек.

5.3.3. Окуу процессинин материалдык-техникалык камсыздалышы.  

Бакалаврларды даярдоонун НББП ишке ашыруучу ЖОЖ аракеттеги санитардык жана өрткө каршы эрежелер менен ченемдерге ылайык келген ЖОЖдун окуу планында каралган студенттердин лабораториялык, дисциплиналык жана дисциплиналар аралык даярдыктын бардык түрлөрүн, практикалык жана илимий-изилдөөчүлүк иштерин жүргүзүүнү камсыз кылуучу материалдык-техникалык базасы болууга тийиш. 

 Бакалаврларды даярдоонун НББП ишке ашырууга мүмкундүк берүүчү зарыл материалдык-техникалык камсыздоонун тизмеси: 

· лекциялык аудиториялар, окуу кабинеттери, компьютердик класстар, практикалык, чыгармачыл, лабораториялык сабактарды өткөрүү үчүн объектилер тиешелүү заманбап компьютерлер, санариптик технологиялар жана программалык камсыздоолор менен жабдылышы керек;   

· маалыматтык жана теле-радиокоммуникативдик технологиялар тийиштүү интернет-трафиги менен, тиешелүү технологиялык каражаттар менен заманбап деңгээлде колдоого алынышы керек;  

· зарыл болгондо, мүмкүнчүлүктөрү чектелген окуучулар үчүн билим алууга талап кылынган шарттар түзүлүшү керек; 

·  семинардык жана практикалык сабактарды өткөрүү үчүн жайлар (окуу эмеректери менен жабдылган);
· чет тилдер боюнча сабактар үчүн кабинеттер (Интернет менен маалыматтар базасына кирүү, үн жазуу мүмкүндүгүне ээ  компьютерлер, менен жабдылган студенттер үчүн жумушчу орундары бар), компьютердик класстар; 

· Башка жайлар: спорттук зал, китепкана (электрондук китепкана), Интернетке чыгуу мүмкундүгү менен болгон окуу залы, жыйындар залы, ашкана менен медпункт.  

5.3.4. Бүтүрүүчүлөрдү даярдоонун сапатын баалоо.  
Негизги билим берүү программаларын өздөштүрүүнүн сапатын баалоо жетишүүнүн күндөлүк текшерүүсүн, окуучуларды аралык аттестациялоо жана бүтүрүүчүлөрдүн мамлекеттик жыйынтык аттестациясын камтышы керек.   

Ар бир дисциплина боюнча күндөлүк жана аралык текшерүүнүн конкреттүү формалары менен процедуралары окуу жай тарабынын өз алдынча иштелип чыгат жана окуучуларга окутуунун биринчи айынын ичинде кабардалат.   
Окуучуларды алардын персоналдуу жетишкендиктери тиешелүү НББП этаптык талаптарына ылайык келүүсүнө аттестациялоо (жетишүүнү күндөлүк текшерүүсү жана аралык аттестация) үчүн типтүү тапшырмаларды, текшерүү иштерди, тесттерди, өздөштүргөн билимди, билгичтиктерди жана  компетенциялардын деңгээлин баалоого мүмкүндүк берүүчү текшерүүнүн методдору камтыган баалоо каражаттарынын фонду түзүлөт. Баалоо каражаттарынын фонду ЖОЖ тарабынан иштелип чыгып, бекитилет. 

ЖОЖ тарабынан жетишүүнүн күндөлүк текшерүүсүнүн жана окуучулардын аралык аттестациясынын программалары студенттердин келечектеги кесиптик ишмердүүлүгүнүн шарттарына (практиканын бардык түрлөрү) максималдуу түрдө жакындашы үчүн шарттар түзүлүшү керек – бул үчүн бул ишке конкреттүү окутуучулардан тышкары тышкы эксперттер катарында жумуш берүүчүлөр жигердүү тартылышы керек.   

Окуучуларга белгиленген тартипте окуу процессинин мазмунун, уюштурулушун жана сапатын толугунан, ошондой эле  айрым окутуучулардын ишин баалоо мүмкүндүгү берилүүгө тийиш. Баалоону жүргүзүү үчүн методикалык материалдар белгиленген тартипте иштелип чыгып, бекитилет.
Мамлекеттик жыйынтыктоочу аттестация мамлекеттик экзамендерди тапшырууга даярданууну жана тапшырууну, бүтүрүүчүнүн квалификациялык иши аткарууну жана коргоону камтыйт (эгер жож жыйынтыктоочу мамлекеттик аттестациянын курамына бүтүрүүчүнүн квалификациялык ишин киргизсе).

Бакалаврдын бүтүрүүчү квалификациялык ишинин мазмунуна, көлөмүнө жана түзүмүнө жана мамлекеттик экзамендерге талаптар жогорку окуу жайлары тарабынан мамлекеттик билим берүү тарабынан бекитилген жогорку окуу жайларынын бүтүрүүчүлөрүнүн жыйынтыктоочу мамлекеттик аттестациясы жөнүндө жобонун негизинде аныкталат.

531500 Чөлкөм таануу багытындагы жогорку кесиптик билим берүүнүн мамлекеттик билим берүү стандарты  базалык ЖОЖ - Ж.Баласагын атындагы КУУнун гуманитардык илимдер багытындагы билим берүү боюнча окуу-усулдук бирикмеси тарабынан иштелип чыккан. 

